
					এই পাতাটির মুদ্রণ সংশোধন করা প্রয়োজন। 
[ 8२७ }
করিলেন এবং নিজ কুকাৰ্য্য জন্য আত্মগ্লানি হওয়ায় অত্যন্ত সঙ্কুচিত হইয়া রহিলেন । ৩• ।
তথায় তিনি আপনাকে অপবিত্র মনে করিয়া লজ্জিতভাবে যেন পাপস্পর্শভয়ে দূর হইতেই ভগবানকে প্রণাম করিলেন। ৩১।
তিনি সজলনয়নে ভগবানের নিকট নিজ পরিত্রাণের কুথা বিজ্ঞাপন করিলেন । তখন র্তাহার দেহ কম্পিত হওয়ায় বোধ হইল যেন, তিনি তাহার দেহলগ্ন পাপ ঝাড়িয়া ফেলিতে চেষ্টা করিতে
ছেন । ৩২ ৷
হে ভগবন! আমি পাপ করিয়াছি। নরকাগ্নি আমার সম্মুখবর্তী হইয়াছে। অামি সন্তপ্ত হইয়া করুণাসাগর আপনারই শরণাগত হইলাম । ৩৩ ।
গঙ্গার ন্যায় পবিত্র ও পাপপ্রক্ষালনে সক্ষমা ভবদায় পদ্মসদৃশ৷ ও শোণবর্ণপৰ্য্যন্ত দৃষ্টি আমাকে স্পর্শ করুন। ৩৪ ৷
আমি প্রমাদবশতঃ খল জনের মন্ত্রণায় বিভবলুব্ধ হইয়া পিতাকে নিহত করিয়াছি । আমি মহাপাপী ও অত্যন্ত দুবৃত্ত। ৩৫ ৷
ভগবান তথাগত এইরূপ প্ৰলাপকারী অজাতশত্রুর বাক্য শ্রবণ করিয়া তদীয় পাপমল-শুদ্ধির জন্য পবিত্র বাক্য উচ্চারণ করিলেন।৩৬ হে রাজন ! তুমি খল জনের ন্যায় নিজকৰ্ম্মদ্বারা প্রেরিত হইয়া পিতৃবধরূপ মহাপাপে পতিত হইয়াছ । তুমি পাপের কথা চিন্তা কর নাই । ৩৭ ৷
তোমার পিতার সেই দুঃখ পাইতেই হইত এবং তোমারও এই পাপ অর্জন করিতেই হইত। হে ভূপাল ! তোমার ও ত্বদীয় পিতার এইরূপ সমান ভবিতব্যতা জানিবে । ৩৮ ৷
মনুষ্যগণের ললাটবর্তিনী নিজকৰ্ম্মামুযায়িনী নিয়তি শিলাখোদিত লিপির ন্যায় নিশ্চলা, উহার অস্থ্যথা হয় না । ৩৯ ৷










[image: ]

[image: ]

'https://bn.wikisource.org/w/index.php?title=পাতা:বোধিসত্ত্বাবদান-কল্পলতা_(দ্বিতীয়_খণ্ড).pdf/১৪১&oldid=1294422' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০২:২৯টার সময়, ১১ জুলাই ২০১৮ তারিখে।

